
				Cette page a été validée par deux contributeurs. 

D’une grandeur Colletz touretz cornettes 

Couuroient leurs colz leurs viſaiges et teſtes. 

Leurs yeulx ie vey vers la terre baiſſez 

Et de leurs cueurs par trop d’ennuy preſſez 

Sailloit ſouſpirs, dont tout lair raiſonnoit 

Mais vng ſeul mot leur bouche ne ſonnoit. 

Leur marcher lent monſtroit bien que triſteſſe 

Rendoit leurs piedz agrauez de foibleſſe. 
Lors quant ie vey vng ſi piteux obiect

Penſè en moy que ceſtoit vng ſubiect 

Digne dauoir vng Alain charretier

Pour les ſeruir comme elles ont meſtier. 

Car moy qui ay trop grande experience 

Pouoys treſbien iuger ſoubz patience 

Leur paſſion treſextreme eſtre cloſe, 

Jay mainteſfoys ſouſtenu telle choſe,  

Qui me feiſt lors deſirer de ſcauoir 

Si pis que moy elles pouoient auoir.

